
ASOSIY VOSITALARNI 
XALQARO STANDARTLAR 
ASOSIDA HISOBGA OLISH 
TARTIBI

Shermamatov Sirojiddin Xaydarovich
TDIU “Audit” kafedrasi mustaqil izlanuvchisi

Annotatsiya: Ushbu maqolada asosiy vositalarni xalqaro standartlar asosida yuritish va moliyaviy hisobotda aks ettirish 
tartibi, shuningdek, asosiy vositalar tarkibida investitsion mulk, qishloq xo‘jaligi va sotish uchun mo‘ljallangan uzoq mud-
datli aktivlarning alohida hisobi yoritib berilgan. 

Kalit soʻzlar: uzoq muddatli aktivlar, asosiy vositalar, boshlang‘ich qiymat, eskirish qiymati, qoldiq qiymati, haqqoniy 
qiymat, qoplash qiymati, aktivning tugatish qiymati, foydali xizmat muddati, qadrsizlanish, qadrsizlanishdan zarar, inves-
titsion mulk, qishloq xo‘jaligi, sotish uchun mo‘ljallangan uzoq muddatli aktivlar.

Abstract: This article describes the procedure for maintaining fixed assets based on international standards and reflecting 
them in financial statements, as well as separate accounting of investment property, agriculture and long-term assets 
intended for sale as part of fixed assets.

Key words: Long-term assets, basic tools, initial value, depreciation value, residual value, fair value, cover value, liqui-
dation value of the asset, useful life, depreciation, impairment loss, investment property, agriculture, non-current assets 
held for sale.

Аннотация: В данной статье описан порядок ведения основных средств по международным стандартам и отра-
жения их в финансовой отчетности, а также раздельного учета инвестиционной недвижимости, сельскохозяй-
ственной и долгосрочных активов, предназначенных для реализации в составе основных средств.

Ключевые слова: Долгосрочные активы, основные инструменты, начальное значение, амортизационная стои-
мость, остаточная стоимость, справедливая стоимость, стоимость покрытия, ликвидационная стоимость актива, 
срок полезного использования, амортизация, убыток от обесценения, инвестиционная недвижимость, сельское 
хозяйство, внеоборотные активы, предназначенные для продажи.

K I R I S H
Hozirgi kun talabidan kelib, moliyaviy hisobotning xalqaro standartlari (keyingi o‘rinlarda – MHXS) aso-

sida hisobotlarni shakllantirish dolzarbligicha qolmoqda. Chunki buxgalteriya hisobining milliy standartlarini 
MHXSga moslashtirish orqali xorijiy investorlarni zarur axborot muhiti bilan ta’minlash, ma’lumotlarni solishtirish 
va xalqaro moliya bozorlariga chiqish imkoniyatlarini oshiradi[1]. 

Shu maqsadda asosiy vositalar xo‘jalik yurutuvchi subyektlarda ularning faoliyat olib borishda muhim 
o‘rin tutadi. O‘zbekiston Respublikasi buxgalteriya hisobining milliy standartlari “Asosiy vositalar” nomli 5-sonli 
BHMSda “Asosiy vositalar – korxona tomonidan uzoq muddat davomida xo‘jalik faoliyatini yuritishda mahsulot 
ishlab chiqarish, ishlarni  bajarish yoki xizmatlar ko‘rsatish jarayonida yoxud ma’muriy va ijtimoiy-madaniy vazi-
falarni amalga oshirish maqsadida foydalanish uchun tutib turiladigan moddiy aktivlar”,[7] deb ta’rif berilgan. 

Shuningdek, 16-son “Asosiy vositalar” nomli buxgalteriya hisobining xalqaro standartida esa asosiy vosita-
larga quyidagicha ta’rif berilgan: “Asosiy vositalar – bu quyidagi mezonlarga javob beradigan moddiy aktivlardir:

a) mahsulotlarni ishlab chiqarish, yetkazib berish, xizmatlar ko‘rsatish, boshqa tomonlarga ijaraga berish, 
ma’muriy maqsadlarda foydalanish uchun saqlanadigan;

b) bir davrdan ortiq muddat davomida foydalanishi kutiladigan[4]”.

Iqtisodchi olimlar I.Ismanov va A.Shakarovlar asosiy vositalarga quyidagicha ta’rif berib o‘tishgan[8,9]: 
“Asosiy vositalar – uzoq vaqt davomida ishlab chiqarish jarayonida faoliyat ko‘rsatadigan, butun davr mobaynida 
o‘z tabiiy va moddiy shaklini saqlab qoladigan va amortizatsiya to‘lovlari shaklida eskiradigan mahsulotlarga o‘z 
qiymatini qismlarga bo‘lib o‘tkazadigan ishlab chiqarish moddiy va moddiy qiymatliklar majmuidir”.

Bizning fikrimizcha, yuqoridagi ta’rifda asosiy vositalarga to‘liqroq yondashilgan. 
Korxona va tashkilotlar MHXS asosida asosiy vositalar hisobini tashkil etish va ularni yuritish uchun 16-son 

“Asosiy vositalar”  nomli BHXS[4] talablaridan kelib chiqqan holda amalga oshiriladi. Ushbu standartning maq-
sadi korxona va tashkilotlarga tegishli asosiy vositalarga qilingan kapital qo‘yilmalar va bunday kapital qo‘yil-
malardagi o‘zgarishlar to‘g‘risidagi ma’lumotlarni va asosiy vositalarni hisobga olish tartibini belgilashdan iborat.

T A D Q I Q O T  M Е T O D O L O G I YA S I
Tadqiqot jarayonida samaradorlik ko‘rsatkichlarining nazariy va huquqiy asoslari o‘rganildi, mavzuga 

bog‘liq ko‘plab nazariy manbalar, empirik tadqiqotlarga tayangan holda mantiqiy fikrlash, ilmiy mushohada, 
tizimli yondashuv usullaridan foydalanildi.

T A H L I L  V A  N A T I J A L A R
Asosiy vositalar hisobining asosiy o‘rganish manbalari bu aktivlarni tan olish, ularning balans qiymati 

hamda ular bilan bog‘liq holda tan olinadigan eskirish va qadrsizlanishdan zararlarni aniqlash hisoblanadi. 
Sotish uchun mo‘ljallangan deb tasniflangan uzoq muddatli aktivlar 
5-son MHXSga muvofiq sotish uchun mo‘ljallangan deb topilgandan so‘ng uzoq muddatli aktivlar satridan 

joriy aktivlar tarkibiga kiritiladi va joriy aktiv sifatida tasniflangan sanadan eskirish hisoblash to‘xtatiladi. Qishloq 
xo‘jaligi faoliyatiga tegishli biologik aktivlar 

41-son MHXS[13]ga muvofiq moliyaviy holat to‘g‘risidagi hisobotda biologik aktivlar sifatida aks ettiriladi. 
Aktivlarni tan olish, haqqoniy qiymatini baholash va keyingi baholashlar ushbu standart talablaridan kelib chiqib 
belgilanadi.

Asosiy vositalar hisobining mamlakatimizda amalda bo‘lgan BHMS bilan MXXS bo‘yicha quyidagicha 
so lishtirish mumkin:

1-jadval. Asosiy vositalarning MHXS va BHMS o‘rtasidagi farqli jihatlari.

Operatsiyalar mazmuni MHXS talablari BHMS asosida

Asosiy vositalarni uzoq muddatli to‘lov 
bilan xarid qilish

MHXS talablari bo‘yicha asosiy 
vositalar hisobotlarda diskontlangan 
qiymat bo‘yicha tan olinadi

Tan olishda boshlang‘ich qiymat xarid 
qilish qiymati asosida

Demontaj qilish va tuzatish xarajatlari
Xarajat summasi diskontlanadi va 
asosiy vosita boshlang‘ich qiymatiga 
qo‘shiladi

Xarajatlar foyda va zararlarda tan 
olinadi

Sotish uchun deb tasniflansa Reklasifikatsiya yani uzoq muddatli 
aktivdan joriy aktiv tarkibiga

Uzoq muddatli tarkibidan hisobdan 
chiqariladi

Biologik aktivlar Hisobotda alohida satr bilan 
ko‘rsatiladi Asosiy vositalar tarkibida

Qoldiq qiymati va foydali xizmat 
muddatini qayta ko‘rib chiqish

Yilda kamida bir marta ko‘rib chiqish 
kerak Bunday tartib belgilanmagan

Qadirsizlanishga tekshirish Yilda bir marta o‘tkazish zarur Belgilanmagan

Yuqoridagi jadvalga asosan asosiy vositalar xalqaro standartlar asosida tan olinishida tannarx usuli, ya’ni 
boshlang‘ich qiymat hamda qayta baholash usuli orqali hisobga olinishiga to‘g‘ri keladi, xorijiy investorlar uchun 
hisob siyosatiga ko‘pincha qayta baholash modelidan foydalanilishi maqsadga muvofiq, bu esa bozor qiymati-
ning holatini aniqlash imkonini beradi.

 
 
 
 
 
 
 
 
 
 
 
 
 
 
 
 
 
 
 

Asosiy vositalar 
qiymati turlari 

Qoplanadigan 
qiymat 

Balans qiymati Aktivning 
tugatish qiymati 

Boshlang‘ich 
qiymat 

Haqqoniy 
qiymat 

Eskirish 
hisoblanadigan 

qiymat 

1-rasm. Asosiy vositalarni tan olish qiymatlari.

1-rasmdan ko‘rishimiz mumkinki, asosiy vositalar 16-son «Asosiy vositalar» buxgalteriya hisobining xalqaro 
standartiga asosan boshlang‘ich qiymat asosida kirim qilinadi, uni foydalanishga qabul qilingan zahoti eskirish 
hisoblash amalga oshiriladi, ma’lum muddat ishlatilishi orqali asosiy vositalarning xizmat muddatini baholash, 
uning o‘rnini bosadigan aktivlar bilan almashtirish hamda tugatish qiymati orqali hisobdan chiqariladi.

16-son «Asosiy vositalar» BHXS[4]ga asosan asosiy vositalar tarkibi:
• yer;
• bino va inshootlar;
• investitsion mulk;
• sotish uchun mo‘ljallangan uzoq muddatli aktivlar;
• mashina va uskunalar;
• mebel va ofis jihozlari;
• transport vositalari;
• tugallanmagan qurilish;
• biologik aktivlar.
Bevosita sarflar – aktivni undan rahbariyati tomonidan ko‘zlangan holda foydalanish uchun zarur bo‘lgan 

joy va holatga keltirish bilan bog‘liq  sarflardir. Bunday sarflarga quyidagilar kiradi:
• asosiy vosita obyektini bevosita qurish yoki xarid qilish natijasida yuzaga keladigan xodimlarning daro-

madlari bo‘yicha sarflar; 
• yer maydonlarini tayyorlash sarflari;
• o‘rnatish va montaj bo‘yicha sarflar;
• aktivni tegishli joyga va holatga keltirish paytida ishlab chiqa-rilgan mahsulotni (uskunalarni sinovdan 

o‘tkazishda ishlab chiqarilgan namunalar kabi) sotishdan olingan sof tushum summasi chegirilgan aktivning 
to‘g‘ri ishlashini sinovdan o‘tkazish sarflari; 

• professional xizmatlar uchun haqlar.
Yuqoridagi xarajatlardan boshqa xarajatlar davr xarajatlari yoki mahsulot tannarxiga kiritiladigan xara-

jatidar tarkibiga kiritiladi.
Yuqoridagilardan kelib chiqqan holda asosiy vositalarni moliyaviy hisobotda aks ettirish 2-jadvalda kelti-

rilgan.

2-jadval. Asosiy vositalar guruhlari bo‘yicha moliyaviy holat to‘g‘risidagi hisobotda aks ettirilishi tartibi.

Ko‘rsatkichlar Mashina va 
uskunalar

Kompyuter va 
uskunalar

Mebel va ofis 
jihozlari Jami

Boshlang‘ich qiymat

2022-yil 1-yanvar holatiga - - - -

Harid qilingan AVlar 128793 18624 13943 161360

2022-yil 31-dekabr holatiga 128793 18624 13943 161360

Harid qilingan AVlar - 47799 11594 59393

2023-yil 31-dekabr holatiga 128793 66423 25537 220753

Jamg‘arilgan eskirish

2022-yil 1-yanvar holatiga - - - -

Yillik eskirish summasi 16373 4592 2521 23486

2022-yil 31-dekabr holatiga 16373 4592 2521 23486

Yillik eskirish summasi 25759 21399 5018 52176

2023-yil 31-dekabr holatiga 42131 25991 7540 75662

Balans qiymati 

2022-yil 31-dekabr holatiga 112420 14032 11422 137874

2023-yil 31-dekabr holatiga 86662 40432 17997 145091

2-jadvaldan ko‘rishimiz mumkinki, xorijiy investorlar asosiy vositalar harakatini guruhlar bo‘yicha ajratilgan 
holda o‘qish imkoniyatiga ega bo‘ladi va moliyaviy hisobotning tushunarliligini oshirishga imkon beradi.

X U L O S A  V A  T A K L I F L A R
Asosiy vositalar – bu quyidagi mezonlarga javob beradigan moddiy aktivlardir:
• mahsulotlarni ishlab chiqarish, 
• yetkazib berish, 
• xizmatlar ko‘rsatish, 
• boshqa tomonlarga ijaraga berish, 
• ma’muriy maqsadlarda foydalanish uchun saqlanadigan,
• bir davrdan ortiq muddat davomida foydalanishi kutiladigan.
Asosiy vositalar tan olinishi jihatidan tannarx modeli va qayta baholash modeli orqali hisobga olinadi, ushbu 

usullardan qaysi biri hisob siyosatida ko‘rsatilgan bo‘lsa, o‘sha model orqali hisobga olish maqsadga muvofiq:
Asosiy vositalar tarkibi yer, bino va inshootlar, mashina va uskunalar, mebel va ofis jihozlari, transport vosi-

talari tugallanmagan qurilish sifatida turkumlanishi lozim.
Asosiy vositalar xalqaro standartlar asosida kirim qilinishi, amortizatsiya hisoblanishi, qayta baholanishi, 

hisobdan chiqarilishi orqali hisobga olinishi lozim.
Asosiy vositalar xalqaro standartlar bo‘yicha 16-BHXS “Asosiy vositalar”, 40-BHXS “Investitsion mulk”, 

41-BHXS “Qishloq xo‘jaligi”, 
5-MHXS “Sotish uchun mo‘ljallangan uzoq muddatli aktivlar”, 13-MHXS “Haqqoniy qiymatni baholash” 

nomli standartlar asosida hisobga olishini maqsadga muvofiq.
Asosiy vositalar moliyaviy holat to‘g‘risidagi hisobotning uzoq muddatli aktivlar bo‘limidagi eng yirik mod-

dalardan biri bo‘lib, uning tarkibi ilovalar qismida “Hisob siyosatiga izoh va boshqa ma’lumotlarni tushuntirish” 
bo‘limida ochib berilishi maqsadga muvofiq.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

